Nafarroako Parlamentuko Mahaiak, 2013ko urtarrilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa De Simón Caballero andreak aurkeztutako galdera, hotz-kateko sistema duen sukalde-zerbitzua laster ezarriko dela-eta, Nafarroako Ospitaleguneko azpiegituretan egin beharreko egokitzapenei eta horien kostuei buruzkoa eta enpresa esleipen-hartzailearen eta Osasunbideko nutrizio-espezialisten arteko koordinazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2013ko urtarrilaren 14an

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeko foru parlamentari Marisa de Simón Caballerok ondoko galdera aurkeztu du, Osasuneko kontseilari Vera andreak Osasun Batzordean ahoz erantzun dezan:

Nafarroako Ospitaleguneko gaixoak elikatzeko zerbitzuaren enpresa adjudikazio-hartzaileak hotzeko sukalde-sistema hemendik gutxira ezarriko duela-eta, hauxe jakin nahi dugu:

Zer egokitzapen egin behar izan dira edo egin beharko dira Nafarroako Ospitalegunearen azpiegituretan? Zer kostu izanen dute? Nola kudeatuko da koordinazioa enpresa adjudikazio-hartzailearen eta Osasunbidea-Nafarroako Osasun Zerbitzuko nutrizio-espezialisten artean?

Foru parlamentaria: Marisa de Simón Caballero

